
ХРОНІКА ВЫЗВАЛЕННЯ ВІЦЕБСКАЙ ВОБЛАСЦІ 

 

Дунілавіцкі раён 

 

Напярэдадні Вялікай Айчыннай вайны ў Дунілавіцкі раён уваходзіла 16 сельсаветаў. У 

Вялікую Айчынную вайну з пачатку ліпеня 1941 г. да пачатку ліпеня 1944 г. акупіраваны нямецка-

фашысцкімі захопнікамі, якія загубілі ў Дунілавічах і раёне 992 чалавекі.  

У Дунілавічах і раёне дзейнічалі Дунілавіцкія падпольныя райкамы КП(б)Б і ЛКСМБ. Барацьбу 

з акупантамі вялі партызанскія брыгады імя Варашылава, імя Леніна, 1-я імя Суворава, імя 

Ракасоўскага, асобны партызанскі атрад імя Панамарэнкі. 

Дунілавіцкі раён вызвалены войскамі 1-га Прыбалтыйскага фронту ў ходзе Полацкай 

(29 чэрв. – 4 ліп. 1944 г.) наступальнай аперацыі. У вызваленні раёна ўдзельнічалі 92-і стралковы 

корпус (ген.-маёр М. Б. Ібянскі) 43-й арміі 1-га Прыбалтыйскага фронту; партызанская брыгада імя 

К. К. Ракасоўскага (камандзір А. В. Раманаў). Дунілавічы вызвалены 4 ліпеня 1944 г. 

